
1. Անհրաժեշտությունը
Նախագծի ընդունումը պայմանավորված է ՀՀ 2022 թվականի պետական բյուջեով ՀՀ տարածքային կառավարման և ենթակառուցվածքների նախարարության կողմից իրականացվող վարկային և դրամաշնորհային միջոցների հաշվին իրականացվող միջոցառումների շրջանակներում նախատեսված, սակայն չօգտագործված ֆինանսական միջոցները ՀՀ պետական բյուջե վերադարձման անհրաժեշտությամբ:
        2. Ընթացիկ իրավիճակը և խնդիրները
1. «1072 Ջրամատակարարման և ջրահեռացման բարելավում» ծրագրի շրջանակներում նախատեսվում է՝
	1072-31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» և 1072-31005 «Գերմանիայի զարգացման վարկերի բանկի աջակցությամբ իրականացվող ՀՀ Լոռու  (Վանաձորի) մարզի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ»  միջոցառումների շրջանակներում վարկային համաձայնագրերում ամրագրված համամասնությամբ ֆինանսավորվում են «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրի առկա երեք շինարարական պայմանագրերը՝ շուրջ 35.1 մլն Եվրո ընդհանուր գումարով։ Ներկայացված կատարողականների համաձայն՝ կատարված շինարարական աշխատանքների և շինարարության վերահսկողության ծավալները մասամբ կրճատվել են և ՀՀ 2022թ. պետական բյուջեում  առաջանում է ավելցուկային 61.6 մլն դրամ միջոցներ, որոնց մասով հնարավոր է կատարել միջծրագրային և միջհոդվածային անհրաժեշտ վերաբաշխումներ։
	1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման շրջանակներում ընթացքի մեջ են վարձակալի կողմից չսպասարկվող հինգ գյուղերի ջրամատակարարման և ջրահեռացման համակարգերի վերակառուցման շինարարական աշխատանքների նախագծման աշխատանքները։ Ներկա պահին խորհրդատուի ներկայացրած աշխատանքային նախագծերը համատեղ քննարկվում են ՀՏԶՀ և Վերակառուցման վարկերի բանկի (KfW) համապատասխան աշխատակիցների շրջանակում։ Արդյունքում՝ ներկայացված կատարողականի դիմաց վճարումը հետաձգվելու է 2023թ. և նախատեսված 7.9 մլն ՀՀ կառավարության համաֆինանսավորման միջոցները ենթակա են վերաբաշխման, իսկ 48.5 մլն դրամաշնորհային միջոցները՝ ՀՀ պետական բյուջե վերադարձման։

2. «1004 Ոռոգման համակարգի առողջացում» ծրագրի շրջանակներում նախատեսվում է՝
	- «11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառման շրջանակներում տարեվերջին ձևավորվել է փոխհատուցող հանձնաժողովը, որի կայացրած որոշումների հիման վրա պետք է վճարվեին վերաբնակեցվող բնակչության փաստաթղթերի ստացման՝ նոտարական գրանցումների, պետական տուրքերի և այլ վճարները։ Հանձնաժողովի՝ նախատեսվածից ուշ ձևավորման պատճառով նախատեսված վճարումները կկատարվեն 2023թ. և 1.5 մլն դրամ գումարը հնարավոր է վերաբաշխել այլ միջոցառումների՝ ապահովելով վերջիններիս բնականոն ընթացքը։: 
      - «31001 «Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցում» միջոցառման շրջանակներում կապալառուի կողմից ներկայացված  կատարողականների և  շինարարարական պայմանագրի փոփոխությամբ սահմանված վճարների վճարումներից հետո ընդհանուր առմամբ առաջանալու է 169.7 մլն դրամ ավելցուկային միջոցներ, որոնց մասով ՀՀ 2022թ. պետական բյուջեում հնարավոր է կատարել միջծրագրային վերաբաշխում։
        - «31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում ներկայացված  կատարողականների և պայմանագրերով սահմանված կանխավճարների վճարումից հետո առաջանալու է 25.0 մլն դրամ ՀՀ կառավարության համաֆինանսավորման միջոցների ավելցուկ, որի մասով ՀՀ 2022թ. պետական բյուջեում հնարավոր է կատարել միջծրագրային վերաբաշխում։
1019 Սոցիալական ներդրումների և տեղական զարգացման ծրագիր
12001 «Համաշխարհային բանկի աջակցությամբ իրականացվող  Տարածքային զարգացման հիմնադրամի ծրագրի շրջանակներում ՀՀ տարածքներում ջրագծերի, առողջապահության, կրթության, մշակույթի, հատուկ խնամքի և  ենթակառուցվածքների ոլորտի վերականգնման և  շինարարության  աշխատանքներ» և 12004 «Համաշխարհային բանկի աջակցությամբ իրականացվող Սոցիալական ներդրումների և տեղական զարգացման ծրագրի լրացուցիչ ֆինանսավորման վարկի շրջանակներում ՀՀ համայնքային և միջհամայնքային ենթակառուցվածքների որակի, օգտագործման և հասանելիության բարելավում» միջոցառումների շրջանակներում զարգացվում է ՀՀ խոշորացված համայնքների տնտեսական ենթակառուցվածքների բարելավման կարողությունները: 
12001 և 12004 միջոցառումների շրջանակներում շինարարական աշխատանքների համար մի շարք հայտարարված մրցույթներ չեն կայացել մասնակիցների բացակայության պատճառով վերահայտարարվել են։ Մրցույթների արդյունքները կամփոփվեն ընթացիկ տարվա վերջում, իսկ աշխատանքներն կիրականացվեն հաջորդ տարի: Դրա հետևանքով հաջորդ տարի են փոխադրվում նաև շինարարության տեխնիկական հսկողության ծախսերը: Որոշման նախագծով առաջարկվում է 
· 12001 միջոցառման «Շենքերի և շինությունների շինարարություն» հոդվածը նվազեցնել 24.9 մլն դրամով, «Նախագծահետազոտական ծախսեր» հոդվածը նվազեցնել 2.0 մլն դրամով:
· 12004 միջոցառման «Շենքերի և շինությունների շինարարություն» հոդվածը նվազեցնել 10.53 մլն դրամով, «Նախագծահետազոտական ծախսեր» հոդվածը նվազեցնել 24.0 մլն դրամով
1189 - Դպրոցների սեյսմիկ անվտանգության մակարդակի բարձրացման (ԴՍԱՄԲ) ծրագիր 
12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառումն օժանդակում է Աղետների ռիսկի նվազեցման ազգային ծրագրի իրականացմանը՝ բարելավելով դպրոցների սեյսմիկ անվտանգությունը։ Ներկայումս ծրագրի շրջանակներում առկա են գործող 23 շինարարական պայմանագրեր, բոլորը գտնվում են ակտիվ իրականացման փուլում: Այս պայմանագրերով նախատեսված վճարումների կատարման, հատկացված միջոցների արդյունավետ օգտագործման և ծրագրի սահուն ընթացքի ապահովման համար ծրագրի «Շենքերի և շինությունների շինարարություն» հոդվածով անհրաժեշտ է լրացուցիչ 476.3 մլն դրամ վարկային միջոց և 47.8 մլն դրամ կառավարության համաֆինանսավորման միջոց:
3. 1040 «Կոշտ թափոնների կառավարում» ծրագրից  նվազեցնել՝ 1,992.775մլն դրամ:
4.  1157 «Քաղաքային զարգացում» ծրագրից նվազեցնել՝ 2,071,624մլն դրամ:
5. 1167 «Էլեկտրաէներգետիկ համակարգի զարգացման ծրագիր» ծրագրից նվազեցնել՝ 98,330 մլն.դրամ:
6. 1232 «էներգոարդյունավետության ծրագիր» ծրագրից նվազեցնել՝23,956,3մլն.դրամ:
    3.Ակնկալվող արդյունքը
ՀՀ տարածքային կառավարման և ենթակառուցվածքների նախարարության կողմից իրականացվող մի շարք ծրագրերով նախատեսված միջոցառումների բնականոն ընթացքի ապահովում, 2022 թվականի պետական բյուջեում նախատեսված ֆինանսական միջոցների արդյունավետ օգտագործում։
   4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
   5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջացնում: 
        6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշում:






